
Аңдатпа. Өңірлердің дамуы экономикалық өсуді, ел халқының өмір сүру деңгейі мен сапасын 
арттыруды қамтамасыз етеді. Бәсекелестікті күшейту жағдайында аймақтық субъект 
аймақаралық алмасуда және әлемдік нарықта бәсекелестік қатынастарға кіретін дербес 
субъектке айналады. Аймақтық дамуды басқару өзіне-өзі жеткіліктілікті қамтамасыз ету үшін 
реттеудің ресурстық моделінен инновациялық үлгіге көшу қажеттілігіне байланысты 
жетілдіруді қажет етеді. Экономиканың жаһандануы нәтижесінде аймақтар өзара тығыз іс-
қимыл жасайды. Инновациялық саясатты қалыптастыру мен іске асырудың шетелдік 
тәжірибесін зерделеу - дамыған индустриялық елдерде әлеуметтік-экономикалық дамудың 
өңірлік бағдарламалары жалпымемлекеттік бағдарламалардан бұрын әзірленіп, іске 
асырылатын ерекшеліктерін анықтады. Бұл мемлекеттердің дамыған ауыл шаруашылығы бар, 

олардың ауыл шаруашылығы өндірісінің деңгейіне елдің әл-ауқаты тәуелді болады. Маңызды 
бағыттардың бірі АӨК-ні цифрландыру болып табылады, оның шеңберінде ең жоғары 
тиімділікті қамтамасыз ететін нақты егіншілік элементтерін және "ақылды фермаларды" 
енгізуге басты назар аударылған. Республика саласын цифрландыру мемлекеттік статис-
тикалық есептің шынайылығын арттыруға, ауыл шаруашылығы өнімін өндіру көлемін және 
оның бәсекеге қабілеттілігін арттыратын жоғары технологияларды енгізуді ынталандыруға, 
жоғары өнімділік, болжамдылық және өзгерістерге, оның ішінде климаттың ауытқуына 
байланысты болып жатқан өзгерістерге бейімделу қабілетіне тән жүйелер құруға мүмкіндік 
береді. Бұл өз кезегінде азық-түлік қауіпсіздігі, табыстылық пен тұрақтылық деңгейінің өсуіне 
ықпал етеді.      
 

Аннотация. Развитие регионов обеспечивает экономический рост, повышение уровня и ка-
чества жизни населения страны. В условиях усиления конкуренции региональный субъект 
становится самостоятельным, вступающим в конкурентные отношения в межрегиональном 
обмене и на мировом рынке. Отмечается, что управление региональным развитием нужда-
ется в совершенствовании, связанном с  необходимостью перехода от ресурсной модели 
регулирования к инновационной, для обеспечения самодостаточности. Показано, что в ре-
зультате глобализации экономики регионы тесно взаимодействуют между собой. Изучение 
зарубежного опыта формирования и реализации инновационной политики выявило осо-
бенность - региональные программы социально-экономического развития в развитых ин-
дустриальных странах разработаны и реализованы раньше общегосударственных про-
грамм. Эти государства имеют развитое сельское хозяйство, от уровня их сельскохозяй-
ственного производства зависит  благосостояние страны. Одним из важнейших направле-
ний является цифровизация АПК, в рамках которой основной акцент сделан на внедрение 
элементов точного земледелия и «умных ферм», обеспечивающих наибольший эффект. 
Цифровизация отрасли республики позволит повысить достоверность государственного 
статистического учета, стимулировать внедрение высоких технологий, повышающих объе-
мы производства сельскохозяйственной продукции и ее конкурентоспособность, создать 
системы, для которых будут характерны высокая продуктивность, предсказуемость и спо-
собность адаптироваться к изменениям, в том числе и к тем, которые происходят из-за ко-
лебаний климата. Это, в свою очередь, способствует росту уровня продовольственной 
безопасности, доходности и устойчивости.  
 

Abstract. The development of regions ensures economic growth, improving the level and life quality 
of the country's population. In conditions of increased competition, the regional subject becomes 
independent, entering into competitive relations in the inter-regional exchange and on the world 
market. It is noted that management of regional development needs improvement related to the 
need to move from a resource-based model of regulation to the innovative one in order to ensure 
self-sufficiency. It is shown that as a result of globalization of economy, the regions closely interact 
with each other. The study of foreign experience in the formation and implementation of innovative 
policies revealed a peculiarity - regional programs of socio-economic development in developed 
industrial countries were developed and implemented earlier than national programs. These States 
have developed agriculture, the welfare of the country depends on the level of their agricultural pro-
duction. One of the most important areas is the digitalization of the agro-industrial complex, in the 
framework of which the main emphasis is placed on the introduction of elements of precision farm-
ing and “smart farms” that provide the greatest effect. Digitalization of the republic’s industry will 
increase the reliability of state statistical accounting, stimulate the introduction of high technologies 
that increase agricultural production and its competitiveness, create systems that are characterized 
by high productivity, predictability and the ability to adapt to changes, including those that are tak-
ing place due to climate variations. This, in turn, contributes to increased food security, profitability 
and sustainability. 
           
Түйінді сөздер: өңірлік саясат, әлеуметтік-экономикалық даму, әлемдік нарық, 
инновациялық белсенділік, цифрландыру, технологиялар, өндіріс, бәсекеге қабілеттілік, 
ресурстар, өмір сапасы. 
 

Ключевые слова: региональная политика, социально-экономическое развитие, мировой 
рынок, инновационная активность, цифровизация, технологии, производство, конкуренто-
способность, ресурсы, качество жизни. 
 

Keywords: regional policy, socio-economic development, world market, innovative activity, digi-
talization, technology, production, competitiveness, resources, life quality. 

Кіріспе. Жаһандану үрдісі ұлттық эко-
номикадағы аймақтардың рөлін түп тамы-
рымен өзгертеді. Аймақтар ақырындап же-
келеген экономикалық агенттер болып қана 
қоймай, әлемдік бәсекелестік үрдістерге де 
қатысатын болады. Аумақтық-ұйымдасты-
рылған жүйелер ережесі аймақтардың өзі-
нің мүмкіндіктері мен макроэкономикалық 
талаптарына сәйкестікке тәуелді, сонымен 
қатар бәсекелестік күштерді теңестіруге, ай-
мақтардың басқа да субъектілермен байла-
нысының механизміне қатысты болады.  

Басқа да елдердегі сияқты Қазақ-
станның негізгі ерекше мәселесі, аймақтық 
дифференциация, яғни айырмашылықты 
саралау, мамандандырудың кеңейтілмеуі, 
өндірушілердің бәсекеге қабілеттілігінің жоқ-
тығы, осылардың барлығы мемлекеттік құ-
рылымдар мен аймақтық органдар тара-
пынан жедел әрекеттерді қажет етеді.  

Аймақтардың дамуын басқару рефор-
малауды қажет етеді, басқарудың ресурс-
тық моделінен инвестициялық, инновация-
лық-стратегиялық басқаруға көшуге деген 
қажеттілікті нығайтады, жергілікті қоғамның 
шаруашылық даму мәселелерін қоса оты-
рып, аймақтардың өзін-өзі қамтамасыз етуі 
мен бәсекеге қабілеттілігін қамтамасыз 
етуге бағытталады.  

Осы аталған басқару үнемі өзгеріп 
отыратын саясаттық, экономикалық,  әлеу-
меттік дағды мен уақыттық шындық бо-
латын болашақтағы айқынсыздықты төмен-
детеді, аймақтарға өздерінің даму жол-
дарын өз бетінше айқындауға жол ашады.  

Жаһандану нәтижесінде осы үрдіске 
мемлекетті араластырмай аймақтар өзде-
рінше қатынасқа түсіп, бір-бірімен тікелей 
жұмыс жасай алады [1]. Аймақтық деңгейде 
бұл үрдіс экономикалық жағынан тез өсуге, 
халықтың өмір сүру деңгейін және сапасын 
арттыруға себеп болады. Әлемдік экономи-
каның әртүрлі деңгейінде бәсекелестік 
үрдісті дамыта келе аймақтар ақырындап 
салыстырмалы түрде тәуелсіз субъектіге 
айналады, әлемдік нарықта және аймақ 
аралық ауысымда бәсекелестік қатынас-
тарға да түседі. 

Зерттеу материалдары мен әдістері. 
Тез өзгеріске ұшырайтын әлемдік аймақ-
тарда бәсекелестікті өсіру мен қолдау – 
олардың тұрақты түрде дамуының  траек-
ториясын қалыптастырудың маңызды шар-
ты болып табылады. Технологияларды 
әзірлеу және іске асырумен айналысудың 
басым бағыттары ретінде аймақтық ұлттық 
экономиканың өсуі жоғары деңгейдегі кәсіп-
орындардың бөлінуімен ерекшеленеді.   

Қазақстанның аймақтарының ұлттық 
жүйесін белгілеу кәсіпорынның қаржылық 
ресурстарына деген кең ауқымды қолже-
тімділікке қатысты білім мен оларды та-
ратуды, алуды, біріктірілген ғылымды, құ-
қықтық институттарды құру мен жүзеге 
асыруды жүзеге асырады. Ең белсенді ба-
ғыттардың бірі ретінде қазіргі нарық жағ-
дайындағы ғылыми жетістіктерді өндіріске 
енгізуді ұйымдастырудағы инновациялық 
үрдістерді дамытуды айтуға болады.   

Тағы да бір маңызды сыртқы фак-
торлардың бірі – шектеулі деген ресурс-
тарға қолжетімділікті бәсекелестік кеңісті-
гіндегі артықшылығын арттыруға тәуелсіз, 
бәсекеге қабілеттілік деңгейінде аймақтық 
поляризацияны қалыптастырушы кәсіп-
орындардың географиялық орналасуы.  

Ал бәсекелестіктің маңызды ішкі фак-
торы өндірістің инвестициялық және инно-
вациялық әрекеті болып табылады [2]. 
Кәсіпорындардың инновациялық белсенді-
лігін ынталандырушы механизмнің өз дең-
гейінде анықталмағандығы анық, мұнда 
жеңілдетілген салық салу мен несиелендіру 
арқылы техникалық және технологиялық 
дамуды жеделдетуді іске асыру қажет.  

Нәтижелер және оларды талқылау. 
Инновациялық-белсенді өнеркәсіптік сая-
сатты қалыптастыру мен іске асырудың 
шетелдік тәжірибесін зерттеу барысында 
маңызды ерекшелігі атап өтіледі: дамыған 
индустриялық елдерде әлеуметтік-эконо-
микалық дамудың аймақтық бағдарлама-
лары жалпымемлекеттік бағдарламаларға 
қарағанда әлдеқайда ертерек әзірленіп, 
жүзеге асырыла бастаған. Бұл тарихи 
ерекшеліктермен, атап айтқанда, осы ел-
дердің мемлекеттік өнеркәсіптік саясатын-
да бастапқыда дағдарысқа қарсы аспек-
тілер басым болғандықтан, ал өнеркәсіптегі 
дағдарыс үрдістері жекелеген аумақтарда 
әр түрлі болып өтіп бара жатқандығымен 
түсіндіріледі.  

Дағдарысқа қарсы өңірлік саясатқа тән 
екі сипатты атап өтуге болады [3]: Біріншісі 
ескі өнеркәсіптік өңірлердің технологиялық 
және салалық құрылымын жаңартумен бай-
ланысты. Мұндағы мақсат – дәстүрлі сала-
лардағы технологияларды жаңарту және 
аймақтың өнеркәсіп құрылымындағы жаңа 
салалардың үлес салмағын арттыру. Осы-
лайша, өндірісті қайта құру құрылымында 
аймақтардың негізгі типі берілген өндірістік 
саясатқа бағытталуы тиіс.  

Дағдарысқа қарсы өңірлік саясаттың 
екінші түрі депрессивті аймақтарды әлеу-
меттік-экономикалық дамытуға бағыттал-
ған. Әдетте, олардың депрессиясы өнеркә-

сіптің көмір немесе өзге де өндіруші са-
ласын дамыту мүмкіндіктерінің таусылуы-
на байланысты болды. Мұндай өңірлердегі 
өндірістің басқа салаларын жаңадан құру 
керек болды. Тиісінше, осындай өңірді да-
мыту бағдарламасы осы аумақта құрыла-
тын өнеркәсіптік кешендердің оңтайлы құры-
лымын қалыптастыруға ықпал етуі тиіс [4]. 

Мұндай бағдарламаның классикалық 
үлгісі 30-шы жылдарда қабылданған АҚШ-
тағы «Теннесси өзені алқабының бағдар-
ламасы» бойынша танылған. Ол үлкен 
аумақта гидроэлектростанцияларын салу 
негізінде энергетикалық саладағы көптеген 
жаңа өнеркәсіптік кәсіпорындарды құруды 
қарастырды.  

Осы жоба аясында Рузвельт үкіметі 
арнайы заң негізінде «Tennesi Valley 
Authority» қоғамдық корпорациясын құрды. 
Дәл осы корпорация федералдық және 
өңірлік қаражатты тарта отырып, сондай-ақ 
облигациялық қарыздарды орналастыру 
және жеке инвестицияларды тарту есе-
бінен өңірде ірі ауқымды құрылыс жұмыс-
тарын (гидроэнергетика, көлік, ирригация 
және т.б.) жүзеге асырып, оның өнер-
кәсіптік дамуын қамтамасыз етті.  

Өңірлердің өнеркәсіптік құрылымын ре-
формалау міндеттерін арнайы аймақтар 
құру арқылы шешуге тырысады. Тәжірибе 
көрсетіп отырғандай, арнайы аймақтар мы-
надай мәселелерді шешуге ықпал етуі 
мүмкін: бұрын тасталған жерлер мен 
өндірістердің өнімділігін қалпына келтіру, 
ареалдар тұрғындары үшін жұмыс орын-
дарын құру, қоғамдық және жеке секторлар 
арасындағы кооперацияны дамыту, инно-
вацияларды дамыту [5]. 

Бельгия, Франция, Испания, Ұлыбри-
тания мен АҚШ-тағы арнайы аймақтарды 
құру тәжірибесі оларды келесідегідей жік-
теуге мүмкіндік береді: еркін сауда аймақ-
тары; өнекәсіптік-өндірістік аймақтары; тех-
никалық-енгізу аймақтары; сервистік аймақ-
тар (қызмет көрсету аймақтары); кешенді 
аймақтар. 

Арнайы аймақтардың бағдарламаларын-
да өңірлік саясат құралдарынан әртүрлі ын-
таландыру көзделеді. Арнайы аймақтардың 
жұмыс істеу мерзімінің, жеңілдіктердің қолда-
нылу мерзімінің шектелуін атап өту керек.  

Іс жүзінде әрбір аймақтың шағын 
бизнеске қолдау көрсету және техникалық 
жәрдемдесу бағдарламасы бар. Жергілікті 
билік шағын фирмаларға арналған марке-
тингтік зерттеулерді, персоналды даярлау-
ды, кеңес беруді ұйымдастыруды алады. 
Шағын бизнестің басым бөлігі өз қызметін 
инновациялық үрдіске  арнайды.  

АҚШ-тың Ұлттық ғылыми қорының мә-
ліметтері бойынша, шағын бизнес бір жұ-
мыс істейтін адамға шаққанда ірі фирма-
ларға қарағанда 2,5 есе көп жаңашылдық-
тарды өндіреді (АҚШ өнеркәсібінде шағын 
бизнестің үлесіне ірі өнертабыстардың 50% 
келеді) [6]. Шағын инновациялық кәсіпорын-
дар салыстырмалы түрде ҒЗТКЖ-ға ірі 
кәсіпорындарға қарағанда көбірек қаражат 
салады. Бұдан басқа, соңғы (енгізу) про-
цесс осындай кәсіпорындарда орташа 
есеппен бір жылға жылдам өтеді.  

Индустриялық дамыған және экономи-
касы мықты мемлекеттердің дамыған ауыл 
шаруашылығы бар және көбінесе елдің әл-
ауқаты ауыл шаруашылық өндірісінің даму 
дәрежесіне байланысты.  

Қазақстан Республикасының ауыл ша-
руашылығында цифрлық технологияларды 
кеңінен қолдану еңбек өнімділігін арттыруға 
ықпал етеді, ауыл шаруашылығы саласы-
ның елдің ЖІӨ-нің өсуіне үлесін арттыра-
ды, ауыл шаруашылығы өнімдері экспорты-
ның әлеуетін әлемдік нарықтарға ынта-
ландырады.  

Маңызды бағыттардың бірі АӨК цифр-
ландыру болып табылады, оның шеңберін-
де нақты егіншілік элементтерін және 
«ақылды фермаларды» енгізуге баса назар 
аударылады. Бірінші кезеңде геопозиция-
лық, вегетациялық, агрохимиялық, гидро-
геологомелиоративтік және метеорология-
лық қабаттары бар өрістердің электрондық 
карталарын құру қажеттілігі туындайды.  

Салаларды цифрландыру мемлекеттік 
статистикалық есеп пен бақылауды арт-
тыруға, жоғары технологияларды енгізуді 
ынталандыруға, мемлекеттік қолдаулардың 
тиімділігін арттыруға, олардың фермерлер 
үшін ашықтығы мен қолжетімділігіне мүм-
кіндік береді [7].  

Экономиканы үшінші жаңғырту шеңбе-
рінде агроөнеркәсіптік кешенді дамытудың 
нысаналы көрсеткіштеріне қол жеткізу үшін 
жобалық басқарудың құралдары мен әдіс-
тері қолданылады.  

Жобалық басқару шеңберінде екі жоба 
іске асырылуда: «Ауыл шаруашылығы» жә-
не «Ауыл шаруашылығы өнімдерін қайта 
өңдеу», іске асыру 10 бастама арқылы 
жүзеге асырылады.  

АӨК цифрландыру шеңберінде цифр-
ландырудың жобалық кеңсесі құрылды 
және 34 мемлекеттік қызметті автоматтан-
дыруды көздейтін АӨК цифрландыру бой-
ынша тиісті іс-шаралар жоспары бекітілді. 
Ауыл шаруашылығының басым бағыттарын 
дамытудың және АӨК мемлекеттік қолдау-
ды жетілдірудің жол карталары әзірленді. 

Карталар жүргізілген кеңейтілген талдауды, 
анықталған проблемаларды ескере отырып 
тиісті бағыттар бойынша нақты шараларды 
қамтиды [8]. 

Заманауи фермалар цифрлық кеңсе-
лерге айналады. Топырақ пен өсімдіктердің 
жай-күйін «ақылды» датчиктер талдайды, 
суару және тыңайтқыштармен қоректендіру 
жүйелері автоматты түрде іске қосылады, 
цифрландыру үрдісінде егістіктің электрон-
дық карталары жасалады, 24 млн га егістік, 
жалпы егіс алаңының 100%-ға жуығы сан-
дық түрде берілді, жайылымдарды цифр-
лау бойынша жұмыстар жалғастырылды. 

Шаруашылықтардың өнімділігі мына-
дай технологиялардың арқасында артады: 
егін жинау үшін оңтайлы уақытты болжау, 
«ақылды суару», минералдық тыңайтқыш-
тарды енгізудің зияткерлік жүйесі, зиян-
кестермен және арамшөптермен күрес 
жөніндегі жүйе. Дәстүрлі фермаларда 75 
гектарға бір талдау жасалып, ақылды 
фермаларда әр гектардан топырақ алы-
нады. Әдіс тыңайтқыштардың көлемі мен 
құрамын нақты анықтауға көмектеседі, сон-
дай-ақ жерді өңдеудің ең қолайлы әдістерін 
анықтайды.  

Компьютерлік жүйелер бір мезетте 
үлкен көлемді деректерді өңдеу және ауыл 
шаруашылығы өнімдерін қолайлы өндіру 
үшін жағдайды үнемі бейімдейді.  

2018 жылдан бастап А. Бараев атын-
дағы АШҒӨО ақылды технологияларды ен-
гізу және өндірісті цифрландыру жолымен 
нақты егіншілік жобасы іске асырылуда. 
Дәл егіншілік – бұл спутниктік және компью-
терлік технологиялар кешенін пайдалануға 
негізделген егіс өнімділігін басқару жүйесі.  

Жоба үдерістерді оңтайландыруды жә-
не автоматтандыруды қамтамасыз етеді, 
бұл алынатын өнімнің тиімділігін, өнімділігін 
және жоғары сапасын арттыруға әкелді. 
2018 жылы кәсіпорында жаздық бидайдың 
шығымдылығы – 22,5 ц/га, дәл егіншілік по-
лигонының алқаптары бойынша жаздық 
бидайдың орташа шығымдылығы 25,4 ц/га, 
дәстүрлі өңдеу технологиясы 18,7 ц/га 
алқаптарда, аудан және облыс бойынша 
орташа шығымдылығы 12,2 және 12,7 бол-
ған жағдайда алынды.  

Дәл егіншілікті енгізу бойынша пилот-
тық жоба аясында 9 қазақстандық шаруа-
шылық жаңа технологияларды пайдала-
нуда. «Найдоровское» ЖШС (Қарағанды 
облысы). Ол озық технологияларды енгізу-
де және ауыл шаруашылығы дақылдары-
ның шығымдылығын арттыруда жоғары 
нәтижелермен ерекшеленеді.  

Айта кету керек, бұл Қарағанды об-
лысындағы өз алқаптарының бір бөлігін 
органикалық егіншілікке сертификаттаудың 
үш жылдық процесін бастайтын алғашқы 
шаруашылық. 3000 га жер учаскесі бөлініп, 
жеке «Neue Dorf organic farm» ЖШС 
құрылды. Органикалық егіншілік техноло-
гиясының сақталуын еуропалық мамандар 
қадағалайды, ЖШС органикалық өнімді 
Еуропалық Одаққа, Канада мен АҚШ-қа 
жеткізу құқығын алуы тиіс.  

«Найдоровское» ЖШС машина мен ме-
ханизмдерге қызмет көрсететін 20 маман 
жұмыс істейді, 20 мың га жер заманауи 
техниканы өңдейді. Бұл шаруашылық би-
ылғы жылы өңір үшін өнімділік рекордын 
орнатты. Шаруалар комбайнның заманауи 
моделін сатып алғандығының арқасында 
өнім алып, оны шығынсыз алып тастай 
алды. Басқа мүмкіндіктерден басқа, ол 
өрістердің электрондық карталарын "салу-
ға" қабілетті. Оларды пайдалану GPS жүйесі 
арқылы тазалауды үйлестіріп, жұмыс 
уақытын кем дегенде 10%-ға қысқартуға 
мүмкіндік береді. Құрылған электрондық 
карталар одан әрі барлық қалған далалық 
жұмыстарды: себу, химиялық тазарту, 
фунгицидтермен өңдеу, керекті тыңайтқыш-
тарын енгізу кезінде де пайдаланылады.  

 «Ақмая» шаруа қожалығында (Қызыл-
орда облысы) «Аkmaya Smart Farm» жоба-
сы жұмыс істейді, оған сәйкес егіс ал-
қаптарының мониторингі ауыл шаруашы-
лығы дрондарының көмегімен жасалады. 
"Ақмая" шаруа қожалығы FMIS – «Ақылды 
ферма» зияткерлік геоақпараттық платфор-
масын пайдалана отырып эксперимент 
жүргізеді. Ол жедел навигацияны, өріс де-
ректерін толық талдауды және өндірістік 
процестердің мониторингін қамтиды.  

Перспективада жергілікті жер бедері 
карталарын, егістіктің әртүрлілігін, аурулар-
дың, арамшөптердің және зиянкестердің 
таралуын, топырақ карталарын және ша-
руашылық қызметін цифрландыру сала-
сындағы басқа да іс-шараларды қамтитын 
кеңістіктік деректерді цифрлау жөніндегі 
жұмыстарын ұйымдастыру алда тұр.  

Соңғы жылдары Қазақстан тұрақты өсу 
үшін инновация секторының маңыздылығы 
мен қажеттілігін сезіне отырып, өңірлерді 
сенімді және ұзақ мерзімді инновациялық да-
мыту үшін жоспарлы түрде жағдай жасайды 
және мүмкіндіктер қалыптастырады [9].  

Ноу-хау аймақтардың экономикасына қа-
зіргі заманғы технологиялардың маңызды-
лығын және тұрақты өсу үшін ғылым жетіс-
тіктерін пайдалану қажеттілігін түсінуге кө-
мектеседі, соның нәтижесінде қазақстандық 

экономика әлемдік кеңістікте өз рей-тингін 
арттыра алады. Биылғы жылы ӘЭФ бәсекеге 
қабілеттілігінің жаһандық рейтингінде, отан-
дық рейтингте 51-орында тұр, яғни әлемдегі 
бәсекеге барынша қабілетті 50 елдің қата-
рына кіру мақсатына бір қадам жақын.  

Тұжырымдар. 
1. Аймақтар ақырындап жекелеген эко-

номикалық агенттер болып қана қоймай, 
әлемдік бәсекелестік үрдістерге де қаты-
сатын болады. Аумақтық- ұйымдастырылған 
жүйелер ережесі аймақтардың өзінің мүм-
кіндіктері мен макроэкономикалық талап-
тарына сәйкестікке тәуелді, сонымен қатар 
бәсекелестік күштерді теңестіруге, аймақ-
тардың басқа да субъектілермен байла-
нысының механизміне қатысты болады. 

2. Аймақтардың дамуын басқару ре-
формалауды қажет етеді, басқарудың ре-
сурстық моделінен инвестициялық, иннова-
циялық-стратегиялық басқаруға көшуге де-
ген қажеттілікті нығайтады, жергілікті қоғам-
ның шаруашылық даму сұрақтарын қоса 
отырып, аймақтардың өзін-өзі қамтамасыз 
етуі мен бәсекеге қабілеттілігін қамтамасыз 
етуге бағытталады.  

3. Индустрияландырылған елдер ауыл 
шаруашылығын дамытады, өйткені елдің әл-
ауқаты ауыл шаруашылығы өндірісінің да-
му деңгейіне тікелей байланысты болады.   

4. Басты бағыттардың бірі агроөнер-
кәсіп кешенін цифрландыру болып табы-
лады, себебі басты нақтылық «ақылды 
ферма» бойынша нақты элементті енгізуге 
қатысты болады, оның тиімділігі жоғары 
дәрежені көрсетеді. Цифрландыру саласы 
мемлекеттік статистикалық есептің шынай-
ылығын арттыруға және жоғары техноло-
гияларды енгізуге көмектеседі.  

